
旧本题曰《黄帝宅经》。案《汉志�形法家》有《宫宅地形》二十卷，则相宅之书较相

墓为古。然《隋志》有《宅吉凶论》三卷，《相宅图》八卷，《旧唐志》有《五姓宅经》

二卷，皆不云出黄帝。是书盖依讬也。考书中称《黄帝二宅经》及《淮南子》、李淳风、

吕才等宅经二十有九种，则作书之时本不伪称黄帝，特方技之流欲神其说，诡题黄帝作

耳。其法分二十四路考寻休咎，以八卦之位向乾坎艮震及辰为阳，巽离坤兑及戌为阴。

阳以亥为首，巳为尾，阴以巳为首，亥为尾。而主於阴阳相得，颇有义理。文辞亦皆雅

驯。《宋史�艺文志�五行类》有《相宅经》一卷，疑即此书。在术数之中犹最为近古

者矣。

此作品在全世界都属于公有领域，因为作者逝世已经超过100年，且作品于1931年1月1日

之前出版。

